
Te Rautaki Hauātanga o Aotearoa 

Te matakite,  
ngā mātāpono  
me ētahi atu  
mōhiotanga hira

Mō te rautaki 
Ko te Rautaki Hauātanga o Aotearoa 2026-2030 te rautaki hauātanga tuatoru o Aotearoa.  
Ko tāna he whakatakoto atu i te ngākau titikaha o te Kāwanatanga ki ngā tāngata whaikaha 
katoa me ngā tāngata whaikaha Māori.

Nā Whaikaha – Ministry of Disabled People i arataki ngā mahi mō te rautaki. I whakaae te 
Rūnanga Matua ki ngā wāhanga hua mātāmua e 5 mō te rautaki. I huaina ngā kiko mō te 
rautaki i muri i ngā tāpaetanga mai i ngā rōpū whaikaha, ngā rōpū mahi he tangata nō te hapori 
whaikaha kei roto, ngā mātanga mō te rāngai, me ngā āpiha mai i ngā hinonga kāwanatanga 
whai pānga. I whakahaeretia he toronga whakaaro ki te iwi nui tonu mō tētahi hukihuki o te 
rautaki, kāti i muri, i whakaae te Rūnanga Matua ki te kaupapa tūturu o te rautaki. 

Ka kapi i te rautaki nei te 5-tau, atu i 2026 ki 2030, kia pai ai te aro o ngā hinonga kāwanatanga 
ki ngā mahi whai take, ngā mahi ka taea te whakatinana, e kōkiritia ai he panonitanga mō ngā 
tāngata whaikaha me ngā tāngata whaikaha Māori. 

Kei roto i te rautaki:

•	 Tētahi matakite, me ētahi mātāpono hei whakatakoto i te aronga o te rautaki, hei arataki 
hoki i ngā mahi puta noa i te kāwanatanga mō te hunga whaikaha.

•	 E 5 ngā wāhanga putanga hua mātāmua o te mātauranga, te whiwhinga mahi, te hauora, te 
whāinga whare, me te ture. He whāinga, he kāpuinga taumahi hoki tō ia wāhanga putanga 
hua mātāmua.

•	 He ara aroturuki hei ine i te kokenga whakamua a te kāwanatanga ki te hora i te rautaki. 

Te matakite mō te rautaki
Ko tā te matakite o te rautaki he whakamārama i te ao o āpōpō e hiahiatia ana e 
te hunga whaikaha, ka tautohutia ngā tohu hei whakamaunga atu mō te ihu o te 
waka, ka riro hoki māna e ārahi ngā mahi puta noa i te kāwanatanga katoa mō te 
hunga whaikaha. Inā te matakite:

He wāhi tautika, wātea hoki a Aotearoa mō ngā tāngata whaikaha me 
ō rātou whānau – he wāhi e ora ai, e hautū ai, e whai wāhi ai, e whiri ai 
ngā tāngata whaikaha i te ara mō rātou i te ao nei.   

Ngā pūtake o te rautaki
Kua tautohutia e te hunga whaikaha ētahi pūtake hira e toru e tū nei te rautaki Ko te 
ara Enabling Good Lives; te Tauākī o Te Rūnanga Whakakotahi i ngā Iwi o Te Ao mō 
ngā Motika o te Hunga Whai Hauātanga (UNCRPD); me Te Tiriti o Waitangi. 

Ngā whakarāpopototanga o ia wāhanga  
o te rautaki
Ka taea te pānui Te Rautaki Hauātanga o Aotearoa 2026-2030 i te paetukutuku o 
Whaikaha – Ministry of Disabled People. 

Kua puta hoki i a Whaikaha ētahi whakarapopoto o ia wāhanga o te rautaki, mō te 
hunga kāore e pīrangi ana ki te pānui i te rautaki katoa. Inā ngā whakarapopoto:

•	 Te matakite, ngā mātāpono me ētahi atu mōhiotanga hira 
•	 Ngā whāinga me ngā taumahi mō te mātauranga
•	 Ngā whāinga me ngā taumahi mō te whiwhinga 

mahi
•	 Ngā whāinga me ngā taumahi mō te hauora
•	 Ngā whāinga me ngā taumahi mō te whai whare
•	 Ngā whāinga me ngā taumahi mō te whakawā  

Ko tēnei puka he whakarapopoto o te matakite, ngā 
mātāpono me ētahi atu mōhiotanga hira o te rautaki. 
Kei roto nei ngā pūtake o te rautaki, ka pēhea te ine i te 
kokenga whakamua mō te matakite me ngā mātāpono, 
ka pēhea hoki te aroturuki i te rautaki katoa.



Ngā mātāpono mō te rautaki 
Ko ngā mātāpono o te rautaki ngā uara taketake ka noho hei pou herenga e 
hāngai ai te rautaki ki ngā mea hira ki te hunga whaikaha. Inā ngā mātāpono:

Te wātea me te tomopai  

Tā tēnei mātāpono he whakaae ko te wātea me te tomopai tētahi āhuatanga taketake 
mō te whāinga wāhi me te whakauru i te katoa. Ina hoahoatia ngā horopaki me ngā 
rātonga i te tīmatanga i runga i te whakaaro mō te wātea me te tomopai, ka noho hei 
painga mō te katoa, kāpā mō te hunga whaikaha anake. 

Te mana motuhake o te tangata

E whakaae ana tēnei mātāpono he rite tonu ngā mōtika o te hunga whaikaha ki te 
nuinga o te iwi kia whakatau take mō tō rātou ara i te ao nei, tae atu ki te whakamahi i 
ngā tikanga whakatau take e tautokona ana. Ka whakatauākī ‘kaua e kōrero mō mātou, 
ki te kore mātou i tō taha’, me te kī ko ngā tāngata whaikaha ngā mātanga mō tō rātou 
noho i te ao.

Te whakatairanga i te tautika, i te ahurea me te tuakiri  

Ka uru ki tēnei mātāpono ngā ariā o te tautika, o te kore e makihuhunu me te whakauru 
i te katoa. E whakaae ana hoki e piri ana te hunga whaikaha ki ō rātou whānau, hapori, 
ahurea matahuhua, he tuakiri, he uara, he ritenga motuhake tō tēnā, tō tēnā, tō tēnā. E 
whakaae ana hoki kia kaua e noho he maioro ki mua i te tangata nā te āhua o ngā mea 
rerekē o ō rātou tuakiri. 

Te whāinga wāhi me te whakauru i te katoa  

E whakaae ana tēnei mātāpono he mōtika tō te hunga whaikaha kia whai wāhi ki ngā 
mahi o ō rātou hapori, ahurea hoki, me te takoha ki ngā āhuatanga katoa. Ko te wāhi 
ki te hapori whānui kē atu he mahi kia whai wāhi, kia whakaurua hoki ngā tāngata 
whaikaha katoa. 

Te whakaute me te tū tangata 

E whakaae ana tēnei mātāpono ka puāwai te tangata whaikaha ina turakina ngā maioro, 
ina whakaaro pai te pāpori nui ki ngā āhuatanga o te hauātanga, ina whakanuia hoki te 
hunga whaikaha hei tangata whaimana i waenga i te iwi.   

Te ine i te kokenga whakamua mō te matakite 
me ngā mātāpono
Inā ngā tūtohu ka whakamahia hei ine i te kokenga whakamua mō te matakite me ngā 
mātāpono:

•	 Te ōrau o ngā pakeke whaikaha (15 tau te pakeke, kei runga atu hoki) i kī, he teitei 
tonu tō rātou harikoa mō tō rātou oranga (7 kei runga atu rānei i te tauine 0-10). 



Te aroturuki i te rautaki
E rua ngā tikanga ine i te kokenga whakamua a Whaikaha – Ministry of Disabled 
People mō te rautaki katoa. 

Tuatahi, ka whakawhanaketia he mahere whakatinana, ā, ka whakaputaina 
i te paetukutuku o Whaikaha. Ko tāna he whakakite ko ēhea ngā hinonga 
kāwanatanga kei te ārahi, kei te ārahi tahi rānei i ngā mahi i roto i taua 5 tau.  
Ka tonoa ngā hinonga kia homai whakahoutanga mō te kokenga whakamua mō 
ngā mahi e noho haepapa rā rātou. 

Tuarua, kua oti tētahi anga tūtohu te whakawhanake e te Whaikaha, hei ine i te 
pānga o te rautaki ki te taumata pūnaha rawa. Mā ēnei tūtohu e ine mehemea kei 
te whakapiki te rautaki i ngā putanga mō te hunga whaikaha, mehemea hoki kei 
te koke whakamua mātou ki ngā whakaahua o te tikanga o te tutukitanga. 

Koia ēnā ngā tūtohu matua mō te matakite me ngā mātāpono o te rautaki, mō ia 
wāhanga hua mātāmua.

Ka whakaputaina hoki ngā tūtohu taketake i roto i tētahi paemana pāhekoheko 
i te taha o ētahi inenga tautoko e aroturukitia ai te kokenga i runga anō i ngā 
whāinga me ngā huaputao te rautaki, kia hōhonu ake te tātaki. 

Mehemea he whai hua te whakatinanatanga o te rautaki, e tūmanako ana mātou 
ka panoni ēnei tūtohu i roto i te pae waenga, me te pae tawhiti. Ahakoa, ka taea 
ngā tūtohu te kawe kē e ētahi āhuatanga kāore he hononga ki te rautaki. Ka āta 
whakaarotia tēnei āhua hei wāhanga o te hātepe whakapūrongo ā-tau mō te 
rautaki, tae atu ki te whakapūrongo mō ngā mahi whāiti.

•	 Te ōrau o ngā pakeke whaikaha (15 tau te pakeke, kei runga atu hoki) i kī, he 
teitei tonu tō rātou mana motuhake mō te whakatau i tō rātou ara i te ao nei 
(7 kei runga atu rānei i te tauine 0–10). 

•	 Te ōrau o ngā pakeke (15 tau te pakeke, kei runga atu hoki) i kī, i te rata rātou, 
tino rata rānei mō tētahi kiritata whai hauātanga, kua pāngia rānei e tētahi 
āhuatanga hauora wā roa. 

•	 Te ōrautanga o ngā tamariki i roto i ngā kāinga noho whai hauātanga i te 
noho i roto i te rawakore ōkiko. 


